
bagjelgečček. Jalok nuftgo jallak, ješrađđalaǯak æi si bala allagvuođaid bilkedæmest;

11 go vela engelak, guđek famo ja valde dafhost stuorrab læk, æi cælke bilkadusa duomo sin vuosstai hærra audast.

12 Mutto dak, nuftgo luonddogappalaǥak, oaǯǯalaǯak, rieǥadam giddavalddujuvvut ja goddujuvvut, go si bilkedek, maid si æi dieđe, de sin ječaidæsek hævvanæbmai si hævvanek,

13 ja vernudaǥa balka si oǯǯuk. Oaǯǯalaš havskudaǥaid bæivalaš muddotesvuođast si bivddek; hæppadvuottan ja gudnetesvuottan si læk; bættolašvuotta sin illosek læ, go mallasid dinguim si adnek.

14 Čalmek sist læk dievva furuđaǥast, guđek suddost æi hæite; sieloid, guđek æi vela nanosak læk, si fillijek; vaibmo sist læ, hanesvutti, harjetuvvum; garrodusa manak si læk.

15 Rieftes gæino si læk hæittam, ja boassto gæinoid si mannek, doarradallamen si lk Bileam, Beor barne, luodaid, gutte verudaǥa balka rakisen ani;

16 mutto mæddadusastes væratuvui: dat gielates spiri, mi olmušlaš jenain sarnoi, propheta jallavuođa caggai.

17 Dak čacetes agjagak læk, balvak, mak jorrabiegain dolvvujuvvujek, gæi varas aǥalaš sævdnjadas ja mosko vurkkijuvvum læ.

18 Go dušševuođa goargo sanid si sardnuk, de oaǯe havskudaǥai boft nuosskevuođaidi si daid fillijek, guđek jo erit bæssam legje sist, guđek čajadusai sist vagjolek;

